
Crossref DOI:  

Таҳририят Crossref DOI нинг расмий аъзоси ҳисобланади ва 10.47.390 DOI префиксига эга. Ҳар бир нашр 
ва илмий мақолага индивидуал Crossref DOI рақами берилади. 

Google Scholar  

Журнал Google Scholar (Академия) да индексацияланади. 

 

Ижтимоий-гуманитар фанларнинг 

1368-сонли гувоҳнома билан давлат 

масъулияти чекланган жамият. 

Kirish. Xavfsiz ta’lim muhiti ta’lim tizimining muvaffaqiyatli va ta’lim oluvchilarning 

kamolga yetishida asosiy rol o‘ynaydi. Zamonaviy ta’lim muassasalari o‘quvchilar xavfsiz va 

samarali ta’lim olishlari, o‘zaro muloqot qilishlari va o‘z salohiyatlarini ro‘yobga chiqarishlari 

mumkin bo‘lgan joylarni yaratishga intilmoqda. Biroq, ta’lim jarayoni bilan bog‘liq turli xil 

tahdidlar va xavflarning ortishi bilan o‘quv muhiti xavfsizligi monitoringini amalga oshirish 

zarurati tug‘iladi.  

Xavfsiz ta’lim muhiti monitoringining ahamiyatini baholab bo‘lmaydi. U adminstratsiya 

va pedagoglarga ta’lim jarayonining barcha ishtirokchilari xavfsizligini ta’minlash uchun 

qanday choralar ko‘rish kerakligi haqida ma’lumot beradi. Ushbu jarayon xavflarni tizimli tahlil 

qilish va baholash, potentsial xavflarni aniqlash, ularga javob berish va istalmagan 

hodisalarning oldini olishni o‘z ichiga oladi.  

Xavfsiz ta’lim muhitini monitoring qilish binolar va hududlarning jismoniy xavfsizligi, 

kiberxavfsizlik, o‘quvchilarning psixologik farovonligi, zo‘ravonlik, giyohvand moddalarga 

qarshi kurashish, jinoiy va noqonuniy xatti-harakatlarning oldini olish kabi turli jihatlarni 

qamrab oladi. Shuningdek, u o‘qituvchilar va talabalarga xavfsizlik, bir-biriga o‘zaro hurmat va 

qo‘llab-quvvatlash atmosferasini yaratishni o‘z ichiga oladi. 

Ushbu maqolada xavfsiz ta’lim muhitini monitoring qilish muhimligi ko‘rib chiqiladi, 

uning asosiy afzalliklariga tavsif berilib, ta’lim sifati va butun ta’lim tizimining natijadorligini 

oshirishga qanday hissa qo‘shishi asoslanadi. Shuning uchun ham ta’lim bilan bog‘liq bugungi 

qiyinchiliklar va xavflarni tahlil qilish hamda barcha manfaatdor tomonlarni birlashtirish orqali 

har bir talaba muvaffaqiyatli bilim olishi va o‘z maqsadlariga erishishi uchun xavfsiz ta’lim 

muhitni ta’minlash monitoringini olib borish dolzarb masala hisoblanadi. 

Adabiyotlar tahlili va metodologiya. Ta’lim muhitining xavfsizligini monitoring qilish 

- bu ta’lim tizimi faoliyati to‘g‘risidagi ma’lumotlarni jamlash, saqlash, qayta ishlash, tarqatishni 

tashkil etish tizimi bo‘lib, u nafaqat uning holatini doimiy monitoringini o‘tkazish, balki uning 

holatini prognozlash va rivojlanishini ham ta’minlaydi [2; B. 52.]. 

Professor G.M.Kodjaspirova fikricha, ta’lim muhitining pedagogik xavfsizligi - bu 

shunday holatki, ta’lim muhiti va jarayoni hamda uni tashkil etuvchi sub’ektlardan 

ishtirokchilarning ta’lim muhiti xavfsizligi va jarayonidan qoniqishi, psixologik-pedagogik 

madaniyat va insonparvar pedagogik faoliyat texnologiyalarini har bir shaxs va umuman 

jamiyat manfaatlariga muvofiq amalga oshirish jarayonidir [3; B. 20-21.]. 

Tadqiqotchi Sh.U.Saydaliyeva o‘z tadqiqotlariga ko‘ra quyidagi xulosalarga kelgan, 

ta’limning jamiyat va ayniqsa yoshlar xavfsizligi tizimidagi o‘rni va rolini tahlil qilib, ilmiy 

yutuqlar ishlab chiqarish kuchlari va ishlab chiqarishning texnik vositalarini rivojlantirishning 

tabiiy natijasiga asoslangan mehnat texnik vositalarida tub o‘zgarishlarga olib keladi va bu o‘z 

navbatida jamiyatning ham ma’naviy, ham milliy xavfsizligini ta’minlash va mustahkamlashiga 

ta’sir qiladi. Bu har qanday sotsiumda yoshlar jamiyat rivojining kelajagi eganligidan dalolat 

beradi [6; B. 1106.]. 

Timo Savolainenga ko‘ra, maktablarda xavfsizlik va xavfsizlikni boshqarishning keng 

qamrovli tizimi joriy etilishi kerak. Bunday tizim samarali boshqaruv bilan birgalikda 

xavfsizroq maktab muhitiga olib keladi [7; B. 11-12.]. 

Ta’lim muhitining psixologik xavfsizligini monitoring qilish - bu ta’lim tashkilotida 

psixologik qulay muhitni ta’minlashning kompleks tizimi bo‘lib, u psixologik salomatlikni 

mustahkamlashga, shaxsning samarali, barqaror rivojlanishiga to‘sqinlik qiladigan 

tahdidlarning oldini olishga yordam beradi [1; B. 114.]. 

Xavfsiz ta’lim muhitini monitoring qilish muhimligini o‘rganishda zo‘ravonlik va boshqa 

qonunbuzarliklar bo‘yicha statistik ma’lumotlarni tahlil qilish, ta’lim oluvchilar va 

xodimlaridan anketa so‘rovlari o‘tkazish, xavfsizlik bo‘yicha kuzatuvlar va manfaatdor 

tomonlar bilan suhbatlashish metodlaridan foydalanildi. 

Muhokama. Ta’lim muassasalarida odatda o‘quvchilar, o‘qituvchilar va xodimlar uchun 

xavfsiz ta’lim muhitini yaratish uchun xavflarni boshqarishga bag‘ishlangan bo‘limlar mavjud 

bo‘ladi. Rivojlangan mamlakatlar ta’lim muassasalarida “Xavfsizlik, himoya qilish va xavflarni 

boshqarish bo‘limlari” nomi bilan alohida bo‘limlar tashkil etilib, unda asosan quyidagilar aks 

etadi: 

1-jadval 

Xavfsizlik, himoya qilish va xavflarni boshqarish bo‘limlari tavsifi [8; B. 65.]. 

T/r Xavfsizlik, himoya qilish va 

xavflarni boshqarish bo‘limlari 

nomi 

Tarkib tavsifi 

1. Mehnatni muhofaza qilish va 

texnika xavfsizligi 

-ta’lim muassasasi xodimlarining xavfsizligi va 

sog‘lig‘ini ta’minlash; 

-qo‘llab-quvvatlash va lozim bo‘lsa, 

xodimlarning mehnat qilish faoliyatini faol 

ravishda yaxshilash; 

-qonuniylik; 

- maqsadlar va tadbirlar mehnatni muhofaza 

qilish bo‘yicha tashkilotning harakat dasturiga 

kiritilishi kerak. 

2. O‘quvchilar farovonligi -talabalar o‘qishining muvozanatli o‘sishi va 

rivojlanishini rag‘batlantirish; 

-ta’lim olishdagi to‘siqlar, nuqsonlar va ta’lim 

bilan bog‘liq boshqa muammolarni iloji boricha 

tezroq oldini olish, aniqlash, yumshatish va hal 

qilishga qaratish; 

-psixologik muammolar va izolyatsiyani 

bartaraf etish uchun zo‘ravonlikning oldini olish 

rejasi bo‘lishi. 

3. Shaxsiy xavfsizlik -odamlarning tashkilot faoliyatiga ko‘zda 

tutilmagan va qasddan xavflarini kamaytirishga 

intiling; 

-tashkilot faoliyatida insonlar tomonidan ko‘zda 

tutilmagan va tutilgan xavflarini kamaytirishga 

intilish; 

-talabalar hamda tashrif buyuruvchilar 

xavfsizligi, signalizatsiya tizimlari, asosiy 

shtatdagi/o‘rindosh o‘qituvchilar, sifat 

jarayonlari, shu jumladan sudlanganlik 

ma’lumotlarini tekshirish; 

-xavfsizligi va ta’lim muassasasidan 

tashqaridagi (lagerlar, ekskursiyalar, yozgi 

maktablar va boshqalar) faoliyati xavfsizligi. 

4. Qo‘riqlash va ob’ektlar xavfsizligi -tizimli xavfsizlik (masalan, to‘siqlar va 

darvozalar, qulflash, o‘g‘irlikdan himoya qilish, 

xavfsizlik tuzilmalari va ko‘chmas mulk 

muhandisligi); 

-xavfsizlik nazorati (masalan, texnik kuzatuv, 

kirishni nazorat qilish, jinoyatlar haqida 

ogohlantirish tizimlari, qo‘riqlash va tashish 

xizmatlari); 

-maktabgacha va maktabdan tashqari tadbirlar 

xavfsizligi va himoyasi; 

-binolarda ichki havo, ventilyatsiya va namlik 

monitoringi, zarur ogohlantirishlar va jarayon 

me’yorlari. 

5. Huquqbuzarliklarning oldini olish -ta’lim muassasasiga ichkaridan va tashqaridan 

tahdid soluvchi jinoiy faoliyatning oldini olish 

va unga chek qo‘yish; 

-muhofaza qilinadigan ob’ektlarga odamlar 

(tashrif buyuruvchilar, xodimlar, ta’lim 

oluvchilar), mulk, faoliyat va ma’lumotlar kiradi; 

-jinoiy xavflar va jinoiy faoliyatni  boshqarish 

uchun mahalliy hokimiyat organlari bilan 

hamkorlik qilish; 

-huquqbuzarliklarning oldini olish uchun 

tuzilmaviy xavfsizlik asosini yaratish.  

6. Axborot xavfsizligi -ma’lumotlarni qayta ishlash, saqlash, yaxlitlik 

va uzatishning maxfiyligini ta’minlash;  

-ma’muriy-texnik axborot xavfsizligi, 

ma’lumotlar to‘plami xavfsizligi, maxfiy 

ma’lumotlar, ma’lumotlarni uzatishni himoya 

qilish, dasturiy-apparat xavfsizligi, jismoniy 

xavfsizlik, ekspluatatsion ishonchlilik; 

-shahar darajasi bilan taqqoslanadigan axborot 

xavfsizligi strategiyasi va boshqaruv. 

7. Xavfsizlik va maktab faoliyatini 

himoya qilish 

-ta’lim xavfsizligi (mashinalar, jihozlar, ish 

joylari, himoya vositalari, kimyoviy moddalar, 

elektr energiyasi, yong‘in, trenajyorlar, hovli 

maydonlari); 

-ta’lim muassasasidan tashqaridagi faoliyatni 

ta’minlash (lagerlar, ekskursiyalar, sayohatlar); 

-nosozliklarning oldini olish va falokatli holatlar 

bartaraf etilishini ta’minlash; 

-inqirozga qarshi reja, tiklash rejasi; 

-ta’lim muassasasi qoidalari va tartiblari, 

nazorat qilish uchun ko‘rsatmalar va 

javobgarlik; 

-mehnatni muhofaza qilish bo‘limi bilan 

hamkorlik. 

8. Ekologik xavfsizlik -ekologik barqarorlik, havo, suv va tuproqni 

muhofaza qilish, shovqinni nazorat qilish, 

chiqindilarni boshqarish, xavfli moddalar bilan 

bog‘liq ekologik talablarga rioya qilish; 

-qonuniylik. 

9. Ko‘zda tutilmagan holarlarni 

rejalashtirish 

-normal, g‘ayritabiiy va favqulodda vaziyatlarda 

maktab faoliyatining uzluksizligini ta’minlash; 

-yaqin hududlardagi baxtsiz hodisalar va tabiiy 

ofatlarga tayyorlik; 

-favqulodda vaziyatlarni rejalashtirish uchun 

interfeys. 

10. Qutqaruv ishlari -aktiv xavflarni boshqarish (masalan, 

yong‘inlar, sizish, portlashlar, chiqindilar, atrof-

muhitga zarar yetkazish, jinoyatlar); 

-ichki nazorat; 

-favqulodda vaziyatlarni rejalashtirish (yong‘in 

hamda evakuatsiya xavfsizligi va bino ichida 

berkinish), tizimli yong‘indan himoya qilish, o‘t 

qo‘yishning oldini olish, yong‘inga qarshi 

uskunalar va tizimlar, yong‘in signalizatsiyasi, 

o‘qitish, yong‘in nazorati, masalan, payvandlash. 

11. Xorijiy mamlakatlar hududidagi 

xavfsizlik 

-chet elda xodimlar va ta’lim oluvchilar 

xavfsizligi darajasini ta’minlash (xalqaro 

faoliyat, almashinuv dasturi, sayohatlar, lager 

maktablari); 

-qonunchilik, madaniyat, til, din, ish sharoitlari, 

sayohat xavfsizligi va sug‘urtani hisobga olish. 

 

Ta’lim muassasalarida xavflarni boshqarish bo‘limlari faoliyatini tashkil etish quyidagi 

bir necha tamoyil va usullarga asoslanadi. Bularga, xatarlarni aniqlash va tahlil qilish, 

profilaktika va javob strategiyalarini ishlab chiqish, jismoniy xavfsizlik va kirish nazorati, 

ma’lumotlarni himoya qilish va kiberxavfsizlik, psixologik qo‘llab-quvvatlash va profilaktika 

hamda manfaatdor tomonlarning hamkorligi. 

Ushbu tamoyil va usullarni amalda qo‘llash xavfsiz va rag‘batlantiruvchi muhitni 

yaratishga yordam beradi, bunda ta’lim jarayoni barcha ishtirokchilarining xavfsiz ta’lim olishi 

va jarayonning natijadorligi ta’minlanadi. 

Natijalar. O‘zbekiston Respublikasida ham ta’lim muassalarida xavfsizlik choralari 

kuchaytirilmoqda. Masalan, Vazirlar Mahkamasining 28.12.2022 yildagi “Ta’lim muassasalari 

uchun matbaa mahsulotlari xavfsizligi talablarini belgilashning umumiy texnik reglamentini 

tasdiqlash to‘g‘risida”gi 726-son qaroriga asosan maktab darsliklari quyidagi vaznlardan 

oshmasligi belgilandi: 

- 1-4-sinflar uchun - 300 gr.; 

- 5-6-sinflar uchun - 400 gr.; 

- 7-9-sinflar uchun - 500 gr.; 

- 10-11-sinflar uchun - 600 gr [4.]. 

Davlat tomonidan belgilangan standart va ko‘rsatmalarga to‘liq rioya etilishini 

ta’minlash va oxir-oqibat o‘quvchilarga odobsiz yoki ularning sifatli ta’lim olishi uchun zararli 

bo‘lgan narsalarga kirishining oldini olish uchun to‘g‘ri monitoringni amalga oshirish kerak. 

O‘zbekiston Respublikasida umumiy o‘rta ta’lim tashkilotlarining quyidagi turlari 

mavjud: boshlang‘ich maktab (o‘qitish muddati 4 yil: I – IV sinflar), umumiy o‘rta ta’lim maktabi 

(o‘qitish muddati 11 yil: I – XI sinflar), ayrim fanlarga ixtisoslashtirilgan maktab (o‘qitish 

muddati 7 yil: V – XI sinflar), ayrim fanlarga ixtisoslashtirilgan maktab-internati (o‘qitish 

muddati 5 yil: VII – XI sinflar), ijod maktabi (o‘qitish muddati 5 yil: VII – XI sinflar), Prezident 

maktabi (o‘qitish muddati 7 yil: V – XI sinflar), olimpiya va milliy sport turlari bo‘yicha davlat 

ixtisoslashtirilgan maktab-internati (o‘qitish muddati 7 yil: V – XI sinflar), jismoniy 

rivojlanishida nuqsoni bo‘lgan bolalar uchun ixtisoslashtirilgan maktabinternati (o‘qitish 

muddati 11 yil: I – XI sinflar), psixik (intellektual) rivojlanishida nuqsoni bo‘lgan bolalar uchun 

ixtisoslashtirilgan (yordamchi) maktab, maktab-internati (o‘qitish muddati 9 yil: I – IX sinflar), 

sanatoriy turidagi ixtisoslashtirilgan maktab-internati (o‘qitish muddati 11 yil: I – XI sinflar), 

respublika ixtisoslashtirilgan o‘quv-ta’lim muassasasi (o‘qitish muddati zaruriyatga ko‘ra) [5; 

B. 2.]. 

Ushbu tadqiqot uchun asosiy ma’lumotlar ochiq savollar bilan yarim tayyorlangan 

intervyular yordamida jamlandi, chunki bu ma’lumotlarni yig‘ish usuli moslashuvchan va 

hodisa haqida chuqur ma’lumot beradi. Xavfsizlik va himoya sohasida turli xil ma’lumotga ega 

bo‘lgan odamlardan intervyu olib, biz tomondan muhim bo‘lgan va o‘quv muhitining umumiy 

xavfsizligiga ta’sir qiladigan umumiy omillar va e’tiborga molik jihatlarni aniqlashga muvaffaq 

bo‘ldik. 

Tadqiqotlarimiz natijalariga ko‘ra, xavfsiz ta’lim muhitining asosiy muammosi darslarni 

boshqarish va rejalashtirish hisoblanadi. Respondentlarning fikricha, yaxshi o‘qitish va 

rejalashtirish xavfsiz pedagogik ta’lim muhitini yaratishning asosiy omillari hisoblanadi. 

Xulosa. Xavfsiz ta’lim muhitini monitoring qilish ta’lim tizimining ajralmas qismi bo‘lib, 

xavfsiz va samarali ta’lim tajribasini ta’minlash uchun zarurdir. Bu bizga ta’lim oluvchilarning 

jismoniy, psixologik va kiberxavfsizligi bilan bog‘liq potentsial tahdid va muammolarni 

aniqlash imkonini beradi, shuningdek, nizolarning oldini olishga, sog‘lom va rag‘batlantiruvchi 

muhitni rivojlantirish uchun sharoit yaratishga yordam beradi. 

Biz tomondan zamonaviy ta’lim muassasalari duch kelayotgan tahdidlarning 

murakkabligi va xilma-xilligini hisobga olgan holda, har bir ta’lim muassasasida xavfsiz ta’lim 

muhitini monitoring qilish tizimini joriy etish tavsiya etiladi. Ushbu tizimlar keng qamrovli 

bo‘lishi va jismoniy xavfsizlik, kiberxavfsizlik hamda talabalarning psixologik farovonligi kabi 

xavfsizlikning turli jihatlarini qamrab olishi kerak. 

Xodimlarning ushbu tizimlardan foydalanish bo‘yicha to‘g‘ri o‘qitilishini ta’minlash 

muhim, shunda ular potentsial tahdid va muammolarni samarali aniqlashlari va ularga javob 

berishlari mumkin. Shuningdek, u ota-onalar va manfaatdor tomonlar bilan hamkorlikda 

xavfsiz ta’lim muhiti uchun mas’uliyat his qiladigan jamiyatni yaratishi kerak. Xavfsiz ta’lim 

muhitini yaratishga nafaqat ta’lim muassasalari, balki butun jamiyat mas’uldir. Ta’lim 

muassasalari xavfsizligini monitoring qilishga sarmoya kiritish o‘quvchilar uchun sog‘lom va 

qulay muhit yaratishga yordam beradi, bu esa pirovardida ta’lim sifati va jamiyat farovonligini 

ta’minlaydi. 

